
MBI AUDITIMIN E USHTRUAR NË AUTORITETIN RRUGOR SHQIPTAR  
 
Raporti Përfundimtar i Auditimit të ushtruar në Autoritetin Rrugor Shqiptar, për Projektin 
“Rehabilitimi i rrugës Shkodër Hani i Hotit ” me objekt “Mbi vlerësimin e veprimtarisë 
ekonomiko-financiare të projektit” për periudhën nga fillimi i projektit deri më 31.12.2011, dhe 
masat për përmirësimin e gjendjes janë miratuar me Vendimin e Kryetarit të KLSH nr. 95 datë 
29.06.2012. 
Bazuar në nenet 9 dhe 16 të ligjit nr. 8270, datë 23/12/1997 “Për kontrollin e Lartë të Shtetit”, 
ndryshuar me ligjin nr. 8599, datë 1/6/2000, me shkresën nr. 178/5 datë 29.06.2012, dërguar 
........, drejtor i Përgjithshëm i Auroritetit Rrugor Shqiptar, Kontrolli i Lartë i Shtetit i ka 
rekomanduar dhe kërkuar zbatimin e masave të mëposhtme: 
 
A. MASA ORGANIZATIVE  
 
1. Të merren masa nga PIU-Transporteve/Kooperacioni Italian, për arkivimin e të gjitha 
dosjeve të procedurave të përfunduar të prokurimit për projektin “Rehabilitimi dhe ndërtimi i 
rrugës Shkodër-Hani i Hotit, në përputhje me ligjin nr. 9154, datë 06.11.2003 “Për arkivat” dhe 
“Normat tekniko-profesionale dhe metodologjike të Shërbimit Arkivor në Republikën e 
Shqipërisë”. 

Menjëherë 
 

2. Të merren masa nga PIU-Transporteve/Kooperacioni Italian, që të gjitha ndryshimet e bëra 
në lidhje me projektin, të bëhen me shkrim nga palët, në përputhje me kërkesat e përcaktuara 
në marrëveshjen e huasë. 

Në vazhdimësi 
 

3. Të merren masa nga PIU-Transporteve/Kooperacioni Italian, që të kryhen në afat pagesat e 
TVSH, në shumën 17,291,309 lekë, për shoqërinë “...................., si detyrim i papaguar nga viti 
2011 e në vazhdim. 

Menjëherë 
 

4. Të merren masa nga PIU-Transporteve/Kooperacioni Italian, në bashkëpunim me Drejtorinë 
e Borxhit në Ministrinë e Financave, të bëjnë rakordimet periodike të fondeve buxhetore. 

Në vazhdimësi 
 
5. Të merren masa nga PIU-Transporteve/Kooperacioni Italian, që vlera e punimeve në 
projektin ekzekutiv final TAM-E-003, të jetë në shumën 28,848,153 euro, e njëjtë me variantin 
e miratuar “Perizia di variante”. 

Menjëherë 
 
6. Të merren masa nga PIU-Transporteve/Kooperacioni Italian, që vlera 76,169.84 euro, të 
zbritet nga projekti ekzekutiv, duke rillogaritur çmimet e reja, bazuar në shkresën e PIU-t nr. 
911, datë 11.05.2011.  

Menjëherë 

7. Të merren masa nga PIU-Transporteve/Kooperacioni Italian, që vlera 37,663 euro, të zbritet 
nga shuma totale e kontratës, duke aplikuar çmimet të cilat dalin bazuar në shkresën e PIU-t nr. 
911, datë 11.05.2011, për zërat e punimeve NP 24, NP 29, NP 30 dhe NP 31.  

 Menjëherë 
 
8. Të merren masa nga PIU-Transporteve/Kooperacioni Italian, që libreza e masave të hartohet 
në përqindjen e totalit të ri të vlerës së kontratës, në mënyrë që të evidentohen saktë punimet e 
kryera.   

Menjëherë 
 
9 Të merren masa nga PIU-Transporteve/Kooperacioni Italian, për koordinimin dhe 
harmonizimin e punës për realizimin në afat të këtij projekti.  

Në vazhdimësi 
 

B. MASA PËR SHPËRBLIM DËMI  
 
1. Të kërkohet në rrugë ligjore shpërblimi i dëmit ekonomik me vlerë 214,582.7 euro duke 
ndjekur të gjitha procedurat e nevojshme administrative dhe të gjitha shkallët e gjykimit, vlerë 
e përfituar padrejtësisht nga shoqëria “................... dhe ...........................”, si pasojë e likuidimit 
me çmime më të larta se ato të miratuara si dhe për punime të pakryera.  

Menjëherë 
 
C. MASA ADMINISTRATIVE 
 
1. Autoriteti Rrugor Shqiptar, të shpalli si të papranueshëm për lidhje të mëtejshme të 
kontratave për shërbime mbikëqyrje, kompaninë ................................”, pasi ka certifikuar 
shoqërinë zbatuese të punimeve për punime të parealizuara dhe çmime të pa miratuara, duke 
shkaktuar dëm ekonomik në vlerë 214,582.7 euro.   

Menjëherë 
 
D. MASA DISIPLINORE 
  
Mbështetur në nenin 37 të ligjit nr. 7961, datë 12.07.1995 “Kodi i punës në Republikën e 
Shqipërisë”, i ndryshuar, si dhe në kontratën kolektive kërkojmë të fillojnë procedurat për 
dhënien e masës disiplinore: 

 
 “Largim nga puna”  
 
Për 
 
1. z. ..................., me detyrë Drejtor i Njësisë së Zbatimit të Projektit “Rehabilitimi i rrugës 
Shkodër-Hani i Hotit”.  
-Për mos ushtrim të detyrës funksionale, ku për pasojë shoqëria zbatuese “I....................” ka 
përfituar në mënyrë të padrejtë shumën 214,582.7 euro, duke shkaktuar dëm ekonomik, si dhe 
është rritur në mënyrë të pajustifikuar kosto e projektit në shumën 113,832.8 euro. 

(Shih procesverbalin nr. 2, datë 23.03.2012) 
 

 
“Vërejtje me shkrim” 
 
Për 
 
1. z. .............., me detyrë inxhinier i Njësisë së Zbatimit të Projektit. 
- Për moskontroll periodik të librezave së masave, situacioneve të punimeve, analizave të 
çmimeve të reja, ku për pasojë shoqëria zbatuese “.........................”, është certifikuar për 
çmime të pa miratuara në kundërshtim me kontratën e zbatimit.  
(Shih procesverbalin nr. 2, datë 23.03.2012) 
 
2. zj. ............, me detyrë inxhiniere e Njësisë së Zbatimit të Projektit. 
- Për moskontroll periodik të librezave së masave, situacioneve të punimeve, analizave të 
çmimeve të reja, ku për pasojë shoqëria zbatuese “...............................”, është certifikuar për 
çmime të pa miratuara në kundërshtim me kontratën e zbatimit 
(Shih procesverbalin nr. 2, datë 23.03.2012) 
 
Shënim: Auditimi i krye nga audituesit Gjovalin Preçi, Nikolin Gjonaj, Yllka Pulashi, Luljeta 
Shtylla më tej u shqyrtua nga k/auditues Mimoza Lloji, Drejtori i Departamentit Athanas 
Karaja, Drejtori i Drejtorisë Juridike dhe Kontrollit të Cilësisë Elvana Tivari, si dhe u verifikua 
si praktike nga Drejtori i Përgjithshëm Helga Vukaj. 
 

KONTROLLI I LARTË I SHTETIT 
 


